
 
 

REPUBLIKA E SHQIPËRISË 

GJYKATA E SHKALLËS SË PARË 

PËR KRIME TË RËNDA 
 

 
 

NR. AKTI 35 NR. VENDIMI 28 

21.12.2015 23.12.2015 
 

 

V E N D I M 

“MBI SEKUESTRIMIN E PASURIVE” 

 

Gjykata e Shkallës së Parë për Krime të Rënda Tiranë, e përbërë prej : 

 
GJYQTAR : DRITAN HALLUNAJ 

 
me sekretare të seancës gjyqësore Ankela DAKE, mori në shqyrtim sot me dt. 

23.12.2015 në seancë kërkesën për sekuestrim me Nr. 35 Akti, të vitit 2015, që i 

përket: 

 
KËRKUES: Prokuroria Pranë Gjykatës së Shkallës së Parë për Krime të 

Rënda - Tiranë, përfaqësuar nga prokurorja Doloreza 

Musabelliu. 

 
OBJEKTI : Sekuestrim i pasurive. 

 
KUNDËR: Të hetuarit F. E. (alias E. K.), i biri i A. dhe i A., i dtl. xxxx, 

lindur dhe banues në xxxx. 

 
PERSONA TË TRETË: 1. A. K. 

2. A. K. 
 

3. E. Xh. 

4. E. Xh. 

 

 

 

BAZA LIGJORE: Ligji nr. 10192 datë 03.12.2009 “Për parandalimin dhe 



Goditjen e Krimit të Organizuar dhe Trafikimit nëpërmjet 

Masave Parandaluese kundër Pasurisë”. 

 
Gjykata, pasi shqyrtoi kërkesën në tërësi; 

Dëgjoi përfaqësuesen e organit të akuzës, e cila përfundimisht kërkoi 

pranimin e kërkesës sipas objektit dhe konkretisht: 

 Sekuestrimin e pasurive të mëposhtme: 

1. Pasuria me nr. xxxx, e ndodhur në zonën kadastrale xxxx, Vol. xxx, fq.xxx, 

e cilësuar si apartament me sipërfaqe totale xxx m2, pasuri e ndodhur në 

lagjen ‘xxxx’’, xxxx, e cila figuron në emër të shtetasve A. dhe A. K.. 

2. Pasuria me nr. xxxx, e ndodhur në zonën kadastrale xxxx, e cilësuar si 

apartament me sipërfaqe xxxx m2, e ndodhur në lagjen ‘xxxx’’ xxxx, e cila 

figuron në emër të firmës ndërtuese xxxx. 

3. Për Administrimin e kësaj pasurie, të ngarkohet z. E. B., i cili është 

administrator pranë Agjencisë për Administrimin e Pasurive të Sekuestruara 

dhe të Konfiskuara pranë Ministrisë së Financave Tiranë. 

4. Për ekzekutimin e kësaj sekuestroje, të ngarkohet Zyra e Përmbarimit 

Gjyqësor, xxxx. 

 
V Ë R E N  SE: 

 

Pranë kësaj gjykate, ka paraqitur një kërkesë Prokuroria pranë Gjykatës së 

Shkallës së Parë për Krime të Rënda, Tiranë, për sekuestrimin e pasurive të shtetasve 

F. E. (alias E. K.), i biri i A. dhe i A., i dtl. xxxx, lindur dhe banues në xxxx, i cili 

është person i hetuar, si dhe të shtetasve A. K., A. K., E. Xh. dhe E. Xh., sipas objektit 

të kërkuar, i cili është sipërcituar tek kërkimi përfundimtar i prokurorit. 

Gjatë shqyrtimit gjyqësor, rezultoi se: 

Prokuroria pranë Gjykatës së Shkallës së Parë për Krime të Rënda, Tiranë, në 

datë xxxx, ka regjistruar procedimin penal nr. xxx, në ngarkim të shtetasit nën hetim 

F. E., i dyshuar për veprën penale të “Trafikimit të femrave”, parashikuar nga neni 

114/b i Kodit Penal. 

Në datën xxxx, Prokuroria pranë Gjykatës së Shkallës së Parë për Krime të 

Rënda, Tiranë, ka shpallur moskompetencën e këtij procedimi dhe ka vendosur 

kalimin e akteve të këtij procedimi në Prokurorinë e Rrethit Gjyqësor xxxx, për  

veprat penale të “Shfrytëzimit të prostitucionit” dhe “Pastrimit të produkteve të veprës 

penale”, parashikuar nga nenet 114 dhe 287 të Kodit Penal. 

Në bazë të akteve të këtij procedimi, është regjistruar procedimi pasuror nr. x, 



në bazë të ligjit nr. 10192 datë 03.12.2009 “Për parandalimin dhe Goditjen e Krimit të 

Organizuar dhe Trafikimit Nëpërmjet Masave Parandaluese kundër Pasurisë”, pasi 

shtetasi F. E. dyshohet për veprën penale të “Shfrytëzimit të prostitucionit” dhe 

“Pastrimit të produkteve të veprës penale”, parashikuar nga nenet 114 dhe 287 të 

Kodit Penal. 

Nga aktet e procedimit, nga kallëzimi dhe deklarimet e shtetases E. L., është 

krijuar dyshimi i arsyeshëm se kjo shtetase është shfrytëzuar në Itali dhe Hollandë nga 

shtetasi shqiptar F. E., alias E. K., nga viti 2011 deri në vitin 2013. 

Shtetasja E. L., ka punuar gati x vjet e gjysëm si prostitutë në Amsterdam, ku 

për punën e saj si prostitutë është paguar xxx euro në orë  dhe  gati xxx euro në ditë, të 

cilat të gjitha i merrte F. dhe një shumë të vogël ia ka lënë asaj, për t`jua dërguar 

familjarëve. 

Gjithashtu, ajo së bashku me shtetasen A. Sh., (e dashura e F.), i ka dërguar 

euro familjes së F., prindërve të tij, motrës E. dhe kunatit të tij E. Xh.. Këto shuma ia 

ka nisur me xxx dhe nëpërmjet bankave. 

Ajo ka deklaruar se me të adhurat që ajo ka fituar nga puna si prostitutë, F.  u 

ka blerë shtëpi prindërve të tij dhe motrës së tij në xxxx, shtetases E. Xh.. 

Në fakt nga hetimet e kryera ka rezultuar se deklarimet e shtetases E. L. janë 

atë sakta dhe në përputhje me njëra tjetrën. 

Konkretisht me procesverbalin e sekuestrimit të kontratës noteriale pranë 

noteres F. Z. në datën xxxx, është sekuestruar një ‘’Kontratë shitblerje pasurie e 

paluajtshme’’ me nr. xxxx Rep dhe xxxx Kol, nga përmbajtja e së cilës rezulton se 

prindërit e të hetuarit F. E. shtetasit A. dhe A. K. kanë blerë një apartament banimi 

në datën xxxx me sipërfaqe banimi xxx m2, pasuri e ndodhur në lagjen 

‘xxxx’’xxxx(xxxx lekë’. Po kështu, nga “Kontrata e huadhënies” datë xxxx, me nr. 

xxxx Rep. dhe 

xxxx Kol, rezulton se F. E. u ka dhënë hua në shumën xxxx euro, motrës dhe kunatit të 

tij shtetasve E. dhe E. Xh.. 

Me procesverbalin e datës xxxx, i është sekuestruar noteres S. X. një ‘’Kontratë 

shitblerje pasuri e paluajtshme’’ me nr. xxxx Rep dhe xxx Kol, datë xxxx, nga 

përmbajtja e së cilës rezulton se shtetasit E. dhe E. Xh. kanë blerë një apartament 

banimi me sipërfaqe xxxx m2, në shumën xxxx (xxxx). 

Me procesverbalin ‘’Për sekuéstrimin e provave materiale’’ datë xxxx, janë 

sekuestruar pranë konpanisë se trasnfertave monetare ‘xxxx, x dokumenta transferimi 

parash. 

Me procesverbalin ‘’Për sekuestrimin e provave materiale, datë xxxx, janë 

sekuestruar x dokumente transferimi parash nëpërmjet xxxx. 



Nga përgjigja e ardhur nga xxxx me shkresën nr. xxxx Prot. datë xxxx, kanë 

rezultuar dërgesa nga shtetaset E. L. dhe A. Sh. në favor të familjarëve të F. E.. 

Nga këto dokumente, rezulton se shtetaset E. L. dhe A. (M.) Sh., për periudhën 

xxxx, u kanë dërguar prindërve të të hetuarit, shuma të konsiderueshme eurosh. 

Rezultojnë gjithashtu dërgesa të konsiderueshme nga persona të huaj (C. J. S., 

W. V. D. Z., M. H., D. K., P. L., B. V. H., H. W. D. R., K. E., A. J. M., ndaj 

familjarëve të E. në shumën totale xxxx euro. Lidhur me këta shtetas, e dëmtuara ka 

deklaruar se janë të njohurit e A. me përjashtim të W. V. D. Z., i cili ka qënë klient i 

E.. Dërgesat në emër të tyre janë bërë me kërkesë të F.. 

Në total, prindërit e të hetuarit F. E. kanë marrë nëpërmjet xxxx, për periudhën 

xxxx, shumën xxxx euro. Është e qartë që një shumë e  tillë nuk mund të fitohet me 

punën e një emigranti për x vjet. Kurse  E. dhe  E. Xh., kanë tërhequr për këtë 

periudhë shumën xxxx euro. 

Nga përgjigja ardhur nga Drejtoria e Policisë së qarkut xxxx ka rezultar se F. 

E. ka ndryshuar emrin nga E. K. në F. E. në vitin 2011. 

Nga hetimet e deritanishme, krijohet dyshimi se shtëpitë e prindërve dhe të 

motrës së F. janë blerë me të ardhurat e realizuara nga puna si prostitutë e E. 

Gjithashtu, nga hetimet e deritanishme, na rezulton se pasuritë e mësipërme 

janë krijuar mbas vitit 2011, kur ka filluar të shfrytëzohet E., pra kur provohet 

aktiviteti kriminal i F. E.. 

Për këtë arsye, përfaqësuesja e organit të akuzës, çmon se këto dy pasuri 

objekt i këtij gjykimi, duhet që t`i nënshtrohen procedurës së sekuestrimit, pasi 

ekzistojnë të dhëna të mjaftueshme se këto pasuri janë krijuar pas periudhës së 

përfshirjes se këtij shtetasi në veprimtari kriminale sipas nenit 3 te ligjit nr. 10192 datë 

03.12.2009 “Për parandalimin dhe Goditjen e Krimit të Organizuar dhe Trafikimit 

Nëpërmjet Masave Parandaluese kundër Pasurisë”, si dhe familjarët e shtetasit F. E., 

prindërit, motra dhe kunati i tij, nuk disponojnë të ardhura që të justifikojnë blerjen e 

këtyre pasurive. 

Konform nenit 5/3 i ligjit, duke qënë se për këto dy pasuri është vendosur në 

sekuestro preventive, me vendimin nr. xx datë xxxx, të Gjykatës së Shkallës së Parë 

për Krime të Rënda Tiranë, përfaqësuesja e organit të akuzës, kërkoi pezullimin e 

pasojave të zbatimit të masave të sekuestrimit deri në dhënien e një vendimi gjyqësor 

penal për revokimin ose shuarjen e kësaj mase. 



Kërkesës për sekuestrim, me qëllim justifikimin e pretendimeve të organit 

të akuzës, i janë bashkangjitur provat e mëposhtme, të cilat u administruan nga 

gjykata dhe u bënë pjesë e fashikullit të gjykimit: 

- Procesverbal “Për kallëzimin e veprës penale”, datë xxxx. 

- Procesverbal “Për marrjen e të dhënave nga personi që ka dijeni për veprën penale”, 

datë xxxx. 

- Procesverbal “Për marrjen e të dhënave nga personi që ka dijeni për veprën penale”, 

datë xxxx. 

- Procesverbal “Për marrjen e të dhënave nga personi që ka dijeni për veprën penale”, 

datë xxxx. 

- Procesverbal “Për sekuestrimin e  dokumentave”,datë xxxx. 

- Procesverbal “Për sekuestrimin e dokumentave”, datë xxxx. 

- Procesverbal “Për sekuestrimin e dokumentave”, datë xxxx. 

- Shkresë e ardhur nga Unioni Finanicar, me nr.xxxx Prot. datë xxxx. 

- Procesverbal “Për sekuestrimin e provave materiale”, datë xxxx. 

- Shkresë e ardhur nga Unioni Finanicar, me nr. xxxx Prot. datë xxxx. 

- Procesverbal “Për sekuestrimin e provave materiale”, datë xxxx. 

- Përgjigje e ardhur nga xxxx, me shkresën nr. xxx Prot. datë xxxx, nga e cila kanë 

rezultuar dërgesa nga shtetaset E. L. dhe A. Sh., në favor të familjarëve të të hetuarit 

F. E.. 

- Shkresë e ardhur nga Drejtoria e Policisë së Qarkut xxxx, me numër xxxx, datë 

xxxx. 

- Si dhe të gjitha aktet e tjera bashkëngjitur kërkesës. 

Për sa më sipër, në bazë të neneve 3/1/d, 3/2/a, 3/4 deri ne 7, 11, 12, 14 dhe 15 

e vijues të ligjit nr. 10192 datë 03.12.2009 “Për parandalimin dhe Goditjen e Krimit të 

Organizuar dhe Trafikimit nëpërmjet Masave Parandaluese kundër Pasurisë”, 

përfaqësuesja e akuzës, kërkoi sekuestrimin e pasurive objekt i këtij gjykimi, në emër 

të shtetasve F. E. (alias E. K.), A. K., A. K., E. Xh. dhe E. Xh.. 

Gjykata, në këto kushte, pasi dëgjoi përfaqësuesen e akuzës, si dhe pasi 

administroi provat shkresore në dosje, çmon se kërkesa e Prokurorisë Gjykatës së 



Shkallës së Parë për Krime të Rënda, Tiranë, për sekuestrimin e pasurive në emër të 

shtetasve F. E. (alias E. K.), A. K., A. K., E. Xh. dhe E. Xh., duhet të pranohet, si e 

bazuar në ligj dhe në prova. 

Këto pasuri janë konkretisht: 

1. Pasuria me nr. xxxx, e ndodhur në zonën kadastrale xxxx, Vol xx, fq.xxx, e 

cilësuar si apartament me sipërfaqe totale xxxx m2, pasuri e ndodhur në 

lagjen ‘xxxx’’, xxxx, e cila figuron në emër të shtetasve A. dhe A. K.. 

2. Pasuria me nr. xxxx, e ndodhur në zonën kadastrale xxxx, e cilësuar si 

apartament me sipërfaqe xxxx m2, e ndodhur në lagjen ‘xxxx’’ xxxx, e cila 

figuron në emër të firmës ndërtuese xxxx. 

 
Në kushtet e mësipërme, organi i akuzës, ka ngritur dyshimin e arsyeshëm i 

mbështetur në prova, se shtetasi F. E., ka kryer veprat penale të “Shfrytëzimit të 

prostitucionit” dhe “Pastrimit të produkteve të veprës penale”, parashikuar nga nenet 

114 dhe 287 të Kodit Penal, ku vepra penale e parashikuar nga neni 287, bën pjesë në 

kategorinë e atyre veprave të përcaktuara në nenin 3/1 të ligjit nr. 10192 datë 

03.12.2009 “Për parandalimin dhe goditjen e krimit të organizuar dhe trafikimit 

nëpërmjet masave parandaluese kundër pasurive”. Pra, plotësohet kriteri i « Fushës së 

zbatimit », që kërkon ligji nr. 10192 datë 03.12.2009, konkretisht neni 3, pika 1, 

shkronja « d », për shtetasin F. E. (alias E. K.), mbi të cilin ekziston një dyshim i 

arsyeshëm, i bazuar në indicje, se ka kryer veprat penale të “Shfrytëzimit të 

prostitucionit” dhe “Pastrimit të produkteve të veprës penale”, parashikuar nga nenet 

114 dhe 287 të Kodit Penal. 

Në të njëjtën kohë, edhe shtetasit A. K., A. K., E. Xh. dhe E. Xh., për të cilët, 

mbi bazën e provave që ndodhen në dosje, u vërtetua se janë të afërmit e shtetasit të 

dyshuar F. E., përfshihen në rrethin e subjekteve ndaj të cilëve zbatohen masat e 

parashikuara nga ligji nr. 10192 datë 03.12.2009, neni 3, pika 2, shkronja « a » i 

këtij ligji. Konkretisht shtetasit A. K. dhe A. K., janë prindërit e të dyshuarit F. E. 

(alias E. K.), shtetësja E. Xh. është motra e dyshuarit F. E. (alias E. K.), ndërsa 

shtetasi E. Xh. është kunati i dyshuarit F. E. (alias E. K.). 

Nga hetimet e deritanishme, rezulton se pasuria e mësipërme, është krijuar pas 

periudhës së aktivitetit të dyshuar kriminal dhe pas vitit 2010, viti i hyrjes në fuqi dhe 

shtrirjes së efekteve të ligjit nr. 10192 datë 03.12.2009, dhe si rrjedhim ky ligj 

zbatohet për këtë pasuri. Në rastin objekt hetimi pasuror, ekziston një rrezik real dhe 

potencial, që pasuria e shtetasve F. E. (alias E. K.), A. K., A. K., E. Xh. dhe E. Xh., të 

tjetërsohet dhe të humbasë. 



Në rastin konkret, sipas provave të administruara në gjykim, ekziston dyshimi i 

arsyeshëm, i bazuar në indicie që tregon se shtetasi F. E. (alias E. K.), i biri i A. dhe i 

A., i dtl. xxxx, lindur dhe banues në xxxx, është i përfshirë në veprimtarinë kriminale 

dhe se ekziston dyshimi për kryerjen nga ai të veprave penale të “Shfrytëzimit të 

prostitucionit” dhe “Pastrimi i produkteve të veprës penale”, parashikuar nga nenet 

114 dhe 287 të K.Penal. 

Gjithashtu ekziston dyshimi që familjarët e tij, në rastin konkret shtetasit A. K., 

A. K., E. Xh. dhe E. Xh., zotërojnë pasuri të paligjshme për shkak dhe në lidhje me 

veprimtarinë kriminale të shtetasit të dyshuar F. E. (alias E. K.). 

Sipas nenit 11 i këtij ligji, në referencë të nenit 3 të tij, ku shprehet për kriteret 

e sekuestrimit të pasurisë, si dhe mbi bazën e provave të paraqitura nga prokurori, dhe 

të administruara në dosje, gjykata çmon se duhet të merren masat parandaluese 

pasurore, për sekuestrimin e pasurive të sipërcituara, pasi ekziston dyshimi i 

arsyeshëm, i bazuar në indicie, që tregon se shtetasi F. E. (alias E. K.), mund të jetë 

përfshirë në veprimtari kriminale, si dhe ai dhe familjarët e tij, të përmendur më sipër, 

zotërojnë pasuri apo të ardhura që nuk i përgjigjen dukshëm nivelit të të ardhurave, 

fitimeve apo veprimtarive të ligjshme. 

Duke patur parasysh faktin se me vendimin nr. xx datë xxxx, të Gjykatës së 

Shkallës së Parë për Krime të Rënda Tiranë, për këto dy pasuri është vendosur një 

sekuestro preventive sipas Kodit Penal dhe Kodit të Procedurës Penale, e cila 

momentalisht është në zbatim, gjykata, konform nenit 5/3 të ligjit nr. 10192 datë 

03.12.2009, vendosi që të pranojë kërkesën e përfaqësueses së akuzës, për pezullimin 

e pasojave të zbatimit të masës së sekuestros sipas këtij ligji, deri në dhënien e një 

vendimi gjyqësor penal për revokimin ose shurajen e kësaj mase. 

 
PËR KËTO ARSYE:  

 

Gjykata, bazuar në nenet 3, 7, 11, 12, 14 dhe 15 të ligjit nr. 10192 datë 

03.12.2009 “Për Parandalimin dhe Goditjen e Krimit të Organizuar dhe 

Trafikimit Nëpërmjet Masave Parandaluese Kundër Pasurisë” 

 
V E N D O S I : 

 

 Pranimin e kërkesës së Prokurorisë pranë Gjykatës së Shkallës së Parë për 

Krime të Rënda, Tiranë. 

 Sekuestrimin e pasurive të shtetasve: 

1- F. E. (alias E. K.), i biri i A. dhe i A., i dtl. xxxx, lindur dhe banues në 

xxxx. 



2- A. K. 

3- A. K. 

4- E. Xh. 

5- E. Xh. 

 Konkretisht, sekuestrimin e pasurive të mëposhtme: 

1. Pasuria me nr. xxxx, e ndodhur në zonën kadastrale xxxx, Vol xx, fq.xxxx, e 

cilësuar si apartament me sipërfaqe totale xxxx m2, pasuri e ndodhur në lagjen 

‘xxxx’, xxxx, e cila figuron në emër të shtetasve A. dhe A. K.. 

2. Pasuria me nr. xxxx, e ndodhur në zonën kadastrale xxxx, e cilësuar si 

apartament me sipërfaqe xxxx m2, e ndodhur në lagjen ‘xxxx’’ xxxx, e cila 

figuron në emër të firmës ndërtuese xxxx. 

 Pezullimin e pasojave të zbatimit të masave të sekuestrimit sipas këtij ligji, deri në 

dhënien e një vendimi gjyqësor penal për revokimin ose shuarjen e kësaj mase. 

 Për Administrimin e kësaj pasurie, ngarkohet z. E. B., i cili është administrator 

pranë Agjencisë për Administrimin e Pasurive të Sekuestruara dhe të Konfiskuara 

pranë Ministrisë së Financave, Tiranë. 

 Për ekzekutimin e kësaj sekuestroje, ngarkohet Zyra e Përmbarimit Gjyqësor, 

xxxx 

 Kundër këtij vendimi lejohet ankim brenda afatit ligjor në Gjykatën e Apelit për 

Krime të Rënda, Tiranë. 

 Për palët e interesuara, afati i ankimit fillon nga momenti i marrjes dijeni. 

 U shpall në Tiranë, me dt. 23.12.2015. 

 
SEKRETARE GJYQTAR 

 
ANKELA  DAKE DRITAN HALLUNAJ 



 


